
MOZZJONI GHAL RIZOLUZZJONI TAL-PARLAMENT EWROPEW

dwar ir-relazzjonijiet politi¢i bejn I-UE u I-Istati Uniti
(2025/2084(INX))

1l-Parlament Ewropew,

wara li kkunsidra d-Dikjarazzjoni Trans-Atlantika dwar ir-Relazzjonijiet bejn il-KE u 1-
Istati Uniti tal-1990,

wara li kkunsidra d-dikjarazzjoni kongunta tad-Djalogu Trans-Atlantiku tal-Legizlaturi
tal-15 ta’ Gunju 2025,

wara li kkunsidra r-rizoluzzjonijiet tieghu tat-2 ta” April 2025 dwar l-implimentazzjoni
tal-politika estera u ta’ sigurta komuni — rapport annwali 2024! u dwar 1-
implimentazzjoni tal-politika ta’ sigurta u ta’ difiza komuni — rapport annwali 20242,

wara li kkunsidra r-rizoluzzjonijiet u r-rakkomandazzjonijiet precedenti tieghu dwar ir-
relazzjonijiet trans-Atlanti¢i, b’mod partikolari ir-rakkomandazzjoni tat-13 ta’
Dicembru 2023 lill-Kunsill, lill-Kummissjoni u lill-Vi¢i President tal-
Kummissjoni/Rapprezentant Gholi tal-Unjoni ghall-Affarijiet Barranin u 1-Politika ta’
Sigurta rigward ir-relazzjonijiet UE-Stati Uniti?,

wara li kkunsidra 1-Kuncett Strategiku adottat fis-Summit tan-NATO ta’ Madrid fid-29
ta’ Gunju 2022,

wara li kkunsidra 1-Boxxla Strategika ghas-Sigurta u d-Difiza adottata fit-22 ta’ Marzu
2022,

wara li kkunsidra 1-White Paper ghall-Prontezza tad-Difiza Ewropea 2030, tad-19 ta’
Marzu 2025,

wara li kkunsidra d-Dikjarazzjoni tas-Summit ta’ The Hague tal-25 ta’ Gunju 2025,
wara li kkunsidra 1-konkluzjonijiet tal-Kunsill Ewropew tas-26 ta’ Gunju 2025,
wara li kkunsidra 1-opinjoni tal-Kumitat ghall-Kummer¢ Internazzjonali,

wara li kkunsidra 1-Artikolu 55 tar-Regoli ta’ Procedura tieghu,

wara li kkunsidra 1-opinjoni tal-Kumitat ghall-Affarijiet Barranin (A10-0000/2025),
billi s-shubija strategika bejn 1-UE u 1-Istati Uniti hija bbazata fuq storja, valuri
demokrati¢i u interessi komuni kondivizi li ilhom jezistu; billi din is-shubija kienet

strumentali fil-promozzjoni tal-paci, l-istabbilta, id-demokrazija u l-prosperita fuq 1z-
zewg nahat tal-Atlantiku u fuq livell dinji;

! Testi adottati, P10_TA(2025)0057.
2 Testi adottati, P10_TA(2025)0058.
3 Testi adottati, P9 TA(2023)0468.

billi x-xenarju geopolitiku huwa kkaratterizzat minn sfidi godda u kumplessi, inkluza
gibda dejjem akbar lejn l-awtoritarjanizmu, il-kompetizzjoni geopolitika, tfixkil
teknologiku u dizastri kkawzati mit-tibdil fil-klima;

billi huwa mehtieg b’mod urgenti approc¢¢ komprensiv u differenzjat fil-konfront tar-
relazzjonijiet bejn I-UE u I-Istati Uniti li jibbilanc¢ja I-kollaborazzjoni msahha, I-impenn
strategiku, ir-rispett re¢iproku u l-insegwiment ta’ interessi kondivizi;

billi n-NATO tibga’ l-pedament essenzjali u insostitwibbli tas-sigurta trans-Atlantika;
billi I-kooperazzjoni fil-qasam tad-difiza bejn 1-Ewropa u 1l-Istati Uniti hija krucjali biex
tiskoraggixxi t-theddid attwali u emergenti ghas-sigurta trans-Atlantika u globali;

billi 1-valuri demokrati¢i, id-drittijiet fundamentali tal-bniedem u I-istat tad-dritt
jikkostitwixxu proprju l-pedament u I-pilastri li jiddefinixxu s-shubija trans-Atlantika u
l-ordni globali bbazat fuq ir-regoli;

billi t-tishih tal-fehim min-naha tal-pubbliku u tal-isforzi ta’ komunikazzjoni u ta’
sensibilizzazzjoni rigward ir-relazzjonijiet bejn 1-UE u I-Istati Uniti fost i¢-¢ittadini fiz-
zewg kontinenti huwa fundamentali ghat-tishih tal-fidu¢ja u tas-sensibilizzazzjoni
reciproka;

billi l-awtonomija strategika fl-ogsma regolatorji u teknologi¢i hija ta’ importanza
fundamentali ghall-UE filwagqt li tinzamm shubija trans-Atlantika b’sahhitha u tigi
rispettata s-sovranita;

billi l-isfidi geopolitici, li kulma jmur ged jizdiedu bhala rizultat tal-fatt li I-potenzi
globali u regjonali, b’mod partikolari r-Russja, I-Iran u ¢-Cina, geghdin jikbru, jirrikjedu
approc¢ trans-Atlantiku koordinat u strategiku;

billi I-interdipendenza ekonomika profonda bejn I-UE u I-Istati Uniti, li tikkostitwixxi 1-
akbar shubija kummerc¢jali u ta’ investiment fuq skala globali, tibqa’ mutur kru¢jali tal-
istabbilta u tat-tkabbir ekonomiku fuq livell dinji;

Jitlob li jittiehed approc¢ tal-UE aktar koordinat, koerenti u b’vizjoni li thares ’il
quddiem ghas-shubija strategika mal-Istati Uniti, li jiffoka kemm fuq l-objettivi fuq
terminu qasir kif ukoll fuq terminu medju biex tinbena relazzjoni reziljenti u lesta ghall-
futur, 1i tkun kapaci tirrispondi b’mod effettiv ghar-realtajiet globali li ged jevolvu u
ghall-isfidi emergenti;

Jitlob li jigu stabbiliti u jinzammu djalogi strategici kontinwi fil-livell gholi bejn 1-UE u
l-Istati Uniti biex jigu indirizzati punti ta’ Zvolta u l-isfidi ewlenin fir-relazzjoni,
b’enfasi partikolari fuq il-kummer¢, is-sigurta u t-theddid geopolitiku emergenti; jishaq
li 1-Ewropa jrid ikollha rwol proattiv u responsabbli fil-politiki ta’ sigurta u difiza
taghha stess, f’kooperazzjoni mill-qrib mal-Istati Uniti u man-NATO;

Jirrikonoxxi r-rwol ta’ tmexxija tal-passat u tal-prezent tal-Istati Uniti fl-affarijiet
globali u jinkoraggixxi lill-Istati Uniti jkomplu jappoggjaw is-sigurta Ewropea, anki bi
prezenza militari; jemmen b’konvinzjoni li, minhabba t-theddida persistenti minn regimi
malizzjuzi, il-kooperazzjoni mill-qrib se tkun ta’ benefic¢ju ghaz-zewg nahat;

Itenni lI-kundanna kongunta tal-UE u I-Istati Uniti tal-influwenza malizzjuza u ostili tal-
Iran fil-Lvant Nofsani, inkluz l-appogg tieghu ghall-attakki terroristici ta’ stmellija tas-7
ta’ Ottubru 2023 mill-Hamas kontra IZrael, kif ukoll 1-appogg attiv tal-Iran ghat-
terroristi fuq livell dinji; jenfasizza 1-periklu enormi li I-programm nukleari Iranjan
jikkostitwixxi ghas-sigurta komuni;

Jenfasizza 1-htiega li tigi ppreservata u msahha l-awtonomija regolatorja tal-UE f ogsma
ta’ politika kriti¢i, filwaqt li jheggeg rispett shih ghall-processi de¢izjonali sovrani u
ghall-integrita istituzzjonali tal-UE;

Jistieden lill-UE u lill-Istati Uniti jindirizzaw l-isfida multidimensjonali pprezentata
mi¢-Cina, filwaqt li jissottolinja I-htiega ta’ strategija trans-Atlantika komprensiva u
kkoordinata tajjeb li tirrikonoxxi li¢-Cina bhala kompetitur strategiku, inkluz billi
tiggieled b’mod kongunt l-operazzjonijiet ta’ spjunagg u ta’ influwenza mi¢-Cina,
filwaqt li tkompli tipprovdi l-appogg ghad-demokrazija tat-Tajwan; jirrikonoxxi lic-
Cina bhala fagilitatur u sostenitur tal-aggressjoni tar-Russja fl-Ukrajna u t-theddid tar-
Russja kontra s-sigurta Ewropea u trans-Atlantika;

Jenfasizza r-rwol indispensabbli u kontinwu tal-Istati Uniti fit-tmexxija tan-NATO u fl-
isforzi kollettivi fil-qasam tas-sigurta, filwaqt li jafferma mill-gdid 1-appogg qawwi
ghan-NATO bhala l-istituzzjoni fundamentali tad-deterrenza u d-difiza trans-Atlantici,
b’mod partikolari fil-glieda kontra l-aggressjoni u l-azzjonijiet destabbilizzanti tar-
Russja u tar-regimi bhall-Iran, il-Belarussja u 1-Korea ta’ Fugq; jirrikonoxxi r-rwol tan-
NATO fil-promozzjoni tal-paci u tal-istabbilta lil hinn miz-Zona Ewro-Atlantika;

Jappoggja u jinkoraggixxi zieda fl-infiq u I-inizjattivi Ewrope;j fil-qasam tad-difiza li
jkunu allinjati bis-shih mal-objettivi tan-NATO, inkluzi l-isforzi biex jinbena pilastru
Ewropew aktar kapaci u kredibbli fi hdan I-Alleanza; jenfasizza 1-htiega ghall-
koordinament fil-politiki tad-difiza industrijali u 1-kooperazzjoni fost l-industriji;

Jishaq fuq il-htiega li I-UE tibga’ vigilanti, tkun ippreparata tajjeb u tkun lesta li tadatta
ruhha ghall-kontingenzi kollha possibbli sabiex tipprotegi u tippromwovi l-interessi
taghha fi hdan is-shubija trans-Atlantika;

Jafferma l-impenn kongunt tal-UE u tal-Istati Uniti li jappoggjaw lill-Ukrajna fid-difiza
li ged taghmel bhalissa kontra 1-aggressjoni Russa, inkluz permezz tat-tishih tal-oqfsa
ta’ sanzjonijiet kontra r-Russja, biex tinzamm responsabbli ghad-delitti tal-gwerra u
ghad-delitti kontra l-umanita; huwa favur, barra minn hekk, 1-uzu tal-assi statali u
privati immobilizzati tar-Russja fl-irkupru u fir-rikostruzzjoni tal-Ukrajna; jissottolinja
l-interess komuni tal-UE u tal-Istati Uniti fl-integrazzjoni Ewropea tal-Ukrajna;

Jissottolinja l-importanza tal-kummer¢ ta’ prodotti u servizzi bejn 1-UE u 1-Istati Uniti;
jenfasizza li I-esportazzjonijiet ta’ prodotti u servizzi tal-Istati Uniti lejn I-UE
jikkontribwixxu ghal 2,3 miljun impjieg fl-Istati Uniti, u l-investimenti ta’ kumpaniji
tal-UE fl-Istati Uniti jimpjegaw 3,4 miljun persuna; iheggeg liz-zewg nahat jahdmu biex
inehhu l-ostakli tariffarji u mhux tariffarji ghall-kummer¢, u jsolvu kwalunkwe tilwim
kummerc¢jali permezz tad-djalogu u tal-kooperazzjoni;

Jitlob kooperazzjoni u koordinament mill-qrib fil-qasam tas-sigurta ekonomika, b’mod
partikolari, I-iskambju ta’ informazzjoni dwar il-kontrolli tal-esportazzjonijiet u dwar it-
theddid relatat mal-investiment dirett barrani; jishaq fuq l-importanza tal-kooperazzjoni

dwar l-isfidi ekonomic¢i esterni komuni, bhall-kapacita zejda u l-prattiki kummerc¢jali
ingusti, inkluz dawk mi¢-Cina; jitlob kooperazzjoni biex jitjieb 1-aécess ghall-materja
prima kritika u jinbnew ktajjen tal-provvista reziljenti; jappoggja l-izvilupp ta’
inizjattivi ta’ delokalizzazzjoni f’pajjizi b’valuri komuni (friend-shoring) biex tizdied il-
kompetittivita ekonomika;

Iheggeg kooperazzjoni intensifikata fl-innovazzjoni teknologika, inkluzi I-izvilupp u 1-
uzu ta’ teknologiji strategi¢i u emergenti, bhall-manifattura avvanzata, I-IA u I-
computing kwantistiku; jitlob i jkun hemm mizuri biex tissahhah ir-reziljenza
ekonomika billi jittejjeb il-fluss ta’ rizorsi teknologi¢i avvanzati bejn 1-UE u I-Istati
Uniti, jinholqu standards xierqa ghas-sikurezza ta’ dawn it-teknologiji u jissahhu 1-
ktajjen tal-provvista relatati;

Jishaq fuq l-importanza li jinzamm u jissahhah il-koordinament mill-qrib fil-qasam tas-
sigurta tal-energija, b’mod partikolari dwar il-fluss tal-materja prima, u tal-
kooperazzjoni fl-izvilupp u fil-promozzjoni ta’ soluzzjonijiet ta’ energija nadifa, inkluzi
t-teknologiji nukleari;

Jesprimi thassib dwar id-decizjoni tal-Istati Uniti 1i ma jimplimentawx il-ftehim globali
dwar it-taxxa tal-Organizzazzjoni ghall-Kooperazzjoni u l-1zvilupp Ekonomic¢i; jemmen
11 skema internazzjonali kkoordinata dwar it-tassazzjoni gusta hija strumentali biex I-
ekonomija globali ssir aktar ekwa u sostenibbli;

Jirrikonoxxi I-importanza li tinbena u tinzamm shubija genwina bejn I-UE u 1-Istati
Uniti, ibbazata fuq ir-rispett reciproku, il-valuri demokrati¢i kondivizi u l-interessi
strategi¢i komuni; jitlob li jkun hemm sforzi msahha biex jigu promossi d-demokrazija,
id-drittijiet tal-bniedem u l-istat tad-dritt fuq livell dinji;

Jitlob kemm lill-UE kif ukoll lill-Istati Uniti jsahhu b’mod sinifikanti l-istrategiji ta’
komunikazzjoni u ta’ sensibilizzazzjoni pubbli¢i taghhom biex iqajmu kuxjenza u jzidu
l-fehim tas-shubija trans-Atlantika fost i¢-¢ittadini u 1-partijiet ikkoncernati, filwaqt li
jippromwovu l-impenn lil hinn mil-livell federali fl-Istati Uniti billi jinvolvu lill-
awtoritajiet statali, bl-uffic¢ji tal-gvernaturi, 1-assemblej statali u korpi ohra i jistghu
jappoggjaw l-izvilupp ta’ tali kooperazzjoni;

Jirrakkomanda djalogu mal-gruppi ta’ riflessjoni, mas-soc¢jeta ¢ivili, mad-dinja
akkademika u ma’ partijiet ikkonc¢ernati mhux governattivi ohra biex jizdied il-fehim
pubbliku u jitrawwem dibattitu infurmat; jitlob li ssir promozzjoni tal-iskambyji
edukattivi u kulturali u tat-turizmu;

Jaghti istruzzjonijiet lill-President tieghu biex tghaddi din ir-rizoluzzjoni lill-Kunsill tal-
Unjoni Ewropea, lill-Vi¢i President/Rapprezentant Gholi tal-Unjoni ghall-Affarijiet
Barranin u I-Politika ta’ Sigurta, lill-Kummissjoni, lill-gvernijiet u lill-parlamenti tal-
Istati Membri u lill-Kungress tal-Istati Uniti.

NOTA SPJEGATTIVA

Is-shubija trans-Atlantika bejn I-UE u I-Istati Uniti hija bbazata fuq impenn kondiviz favur id-
demokrazija, l-istat tad-dritt, u 1-ordni internazzjonali bbazat fuq ir-regoli. Fid-dawl tal-
instabbilta globali 1i kulma jmur qed tikber, ir-rapport jenfasizza 1-htiega ghal relazzjoni
mgedda u strategika bejn I-UE u I-Istati Uniti, ibbazata fuq ir-rispett re¢iproku, il-
kooperazzjoni msahha, u vizjoni komuni ghall-paci, is-sigurta u l-prosperita globali.

Huwa jenfasizza lin-NATO bhala l-pedament tas-sigurta trans-Atlantika u jilqa’ z-zieda fl-
isforzi Ewropej biex jinbena pilastru tad-difiza aktar b’sahhtu u aktar kapaci fi hdan I-
Alleanza. Ir-rapport jitlob li jkun hemm djalogu msahhah fil-qasam tass-sigurta u d-difiza,
koordinament mill-qrib dwar is-sigurta ekonomika, u kooperazzjoni msahha fl-innovazzjoni
teknologika, il-kummer¢ u l-energija.

Ir-rapport jafferma mill-gdid ir-rwol fundamentali tal-appogg mill-UE u I-Istati Uniti lill-
Ukrajna, inkluz permezz tal-uzu ta’ assi immobilizzati tal-Istat Russu ghar-rikostruzzjoni, u
jindirizza 1-isfidi pprezentati mill-potenzi awtoritarji marbuta ma¢-Cina u I-Iran.

Jishaq fuq ir-rwol tad-diplomazija parlamentari u jirrakkomanda l-approfondiment tal-
iskambji strutturati, inkluz fil-livelli statali u lokali, flimkien ma’ involviment usa’ mal-gruppi
ta’ riflessjoni, mas-socjeta civili u mad-dinja akkademika biex tigi appoggjata s-shubija trans-
Atlantika u jigi zgurat allinjament strategiku fit-tul.

ANNESS: ENTITAJIET JEW PERSUNI LI R-RAPPORTEUR IRCIEVA KONTRIBUT
MINGHANDHOM

F’konformita mal-Artikolu 8 tal-Anness I tar-Regoli ta’ Proc¢edura, ir-rapporteur jiddikjara li
r¢ieva kontribut mill-entitajiet jew il-persuni li gejjin fit-thejjija tar-rapport, sal-adozzjoni
tieghu fil-kumitat:

Entita u/jew persuna
Polski Instytut Spraw Miedzynarodowych (The Polish Institute of International Affairs)

[1-lista ta’ hawn fuq hija mfassla taht ir-responsabbilta eskluziva tar-rapporteur.

ir-rapporteur tiddikjara li pprezentat lill-persuni fizi¢i kkonc¢ernati 1-Avviz tal-Parlament
Ewropew Nru 484 dwar il-Protezzjoni tad-Data (https://www.europarl.europa.eu/data-
protect/index.do), 1i jistabbilixxi I-kundizzjonijiet applikabbli ghall-ipproc¢essar tad-data
personali taghhom u d-drittijiet marbuta ma’ dak l-ipprocessar.

